
ЖАЛГАСБАЕВА Акжанар Тулегеновна,
Х.Санбаев атындағы орта мектебінің қазақ тілі мен әдебиеті пәні мұғалімі.
Атырау облысы, Мақат ауданы 

Аңдатпа.
Бұл мақалада қазіргі  білім берудің өзекті тақырыптарының бірі – білім алушыларды эссе жазуға дайындау  мәселесі қарастырылған.   Нанымды жазылымның бір түрі,  академиялық  жазба жұмысы, эссені жазу қадамдары  талданған. Біріншіден,  эссені жазуда көтерілген  мәселеге аргументтер келтіріп  өзіндік тұжырым ұсынуы, оқушының шығармашылық қабілеті мен   сыни ойлау дағдысын дамытудың  тиімді  жолы  екені көрсетілген. Екіншіден, әлемдік тәжірибеде бар  эссе жазудың ерекшелігі мен  бүгінгі таңда  барлық мамандықтар үшін іскерлік қарым-қатынас жасаудың құралы боп табылатын эссе жазу өнерінің әдістері ұсынылған.    Мақалада  оқушыларға  эссе жазуға  қойылатын талаптарды орындау  үшін қажетті   сыни ойлау дағдысын  дамыту  бойынша  мысалдар келтірілген.  
Түйінді сөздер: эссе жазу  талаптар,  сыни ойлау, метатаным, диалогтық оқыту, комуникациялық дағды,белсенді әдістер.
Эссе жазу -бүгінгі білім беру жүйесіне енгізілген, бастауыш сынып оқушыларынан бастап  жоғары сынып оқушыларына  дейін  оқу  бағдарламасында  арнайы оқу мақсаттарымен  берілген,  жазуға міндеттелген   жазба жұмысы. Эссе жазу тек филолгия ғылымына  ғана  емес,  өмірдің барлық саласына  қатысты боп отыр. Эссе жазу  сыни ойлаумен тікелей байланысты. Оның  тамыры сонау сократтық дәстүрге дейінгі 2500 жыл бұрынғы дәстүрден бастау алып, ХХ ғасырда біздің тәжірибемізге енген. Сондай-ақ  АҚШ және Ұлыбритания оқу орындарында эссе бағалау мен оқытудың негізгі құралы болып табылған. Әлемдік білім беру жүйесінде бұл  жанр  барлық мамандықтар үшін іскерлік қарым-қатынас жасаудың,  өз жаңалығын бөлісу  мен айналасына сыни пікір білдірудің  негізгі жазу  түрі болып табылған. Эссенің негізін қалаушы — француз философы МишельМонтень (1533-1592), оның "Тәжірибелер" (1580) басылымынан бастап бұл жанр ауызша еуропалық мәдениетте өмір сүрді. Эссе – тілдік, метатанымдық қабілетті қолдана отырып, өзіндік дербес ой-толғауын пікірлер мен аргументтер арқылы жазу, полемиканы дамыту  құралы болып табылды. Сондай- ақ "эссе" сөзі  бізге Франциядан келген және "тәжірибе, эскиз, эссе" деп аударылады Эссе – бұл белгілі бір мәселе бойынша жеке әсерлерін, ойларын білдіретін және тақырыпты толық және жан-жақты түсіндіруді әдейі талап етпейтін, еркін композициясы бар шағын көлемді көркем- публицистикалық жанр.  Оқушылардың  эссе жазу жұмыстарын ұйымдастыру ерекшелігі – бұл оқушыларға өз бетімен немесе бірлескен түрде шығармашылық жұмыспен шұғылдануға, ізденуге, кез келген мәселеге  сын көзбен қарауына және метатанымдық қабілетін дамытуға  мүмкіндік береді.
Эссе жазу нанымды жазылым түріне жатады. Нанымды жазылым – нақты тақырып бойынша айқын пікір айтатын, пікір нанымды себептер мен дәлелдермен негізделетін, келтірілетін себептер мен дәлелдер логикалық тәртіппен берілетін, аудиторияны сендіру басты талап болатын, арнайы пікірді білдіретін сөздік қор көбірек қолданылатын жазылым түрі. «Жақсы жазу – бір уақытта жақсы ойлау, жақсы  сезіну, және жақсы жеткізу- бұл ақылға, жанға  және талғамға ие болу»,-деп француз  натуралисі  Жан-Луи Буффон айтқандай  оқушыға, жақсы жазуды үйретіп қана қоймай, сонымен бірге "жан мен талғамға" үйретуіміз керек және оқушы бойындағы   сын тұрғысынан ойлау дағдысын дамыту қажет. Дәлірек айтасақ, осы ақпараттарды оқушылардың метатанымдық дағдысын дамытуға  бағыттау керек, оған ықпал ететін мұғалімдер. Ықпал ету дегеніміз- ол сапалы білім беру, белсенді  әдістерді қолдану арқылы эссе жазудың тиімді әдістерін ұсыну. Педагогикалық идеяның өзектілігі боп табылатын  инновациялық әдістер  эссе жазу талаптарын, қолданылатын сөз оралымдарын, құрылымын, алгоритмін үйрету құралы ретінде тәжірибемді жетілдіруге көмектесті. Эссе жазу кезеңдері: проблеманы анықтау – ойлану – жоспарлау – жазу – тексеру кезеңдерін қамтиды. Құрылымы 3 бөлімнен тұрады. Кіріспе  Негізгі бөлім Қорытынды. Кіріспе тақырыпқа қатысты түсінік беру сөйлемі, ой үзігіжәне тезистен тұрады. Негізгі бөлімде  тезиске қатысты пікірді талқылау, ойды дәйектеу, дәлелдеу, жинақтау аргументтері ұсынылаы. Қорытындыда абзацта айтылған ойлар түйіні және эссені қорытындылайтын ой тұжырымы болу керек. Біріншіден,  эссе тақырыбы анықталған соң, көтерілген мәселе мен идеяны ашу үшін ашу үшін Эдвард Глейзердің   үш  элементі бойынша  сын тұрғысынан ойлау үдерісін іске асырдым. Диалогтық оқудың күрделі түрі тақырыпқа қатысты сөз не суреттің логикалық зерттеуін жүргізе отырып,  Мерсер жіктеген сұрақ қоюдың үш техникасына негізделген сұрақ түрлерін пайдаландым. Оқушылар жұпта немесе топта диалогқа түсу арқылы толғанып, өз ойларына, ұшқыр қиялдарына сүйенеді. Бірін -бірі тыңдау арқылы тақырыпты терең түсінеді. Талқыланған ой-пікірдің жүйеленуі мен оқушылардың коммуникативтік дағдысының  қалыптасуына мүмкіндік жасайды.Нилл Мерсердің: «Диалог сабақта оқушылардың қызығушылығын арттырумен қатар олардың білім деңгейінің өсуіне де үлес қосады» демекші , «мұғалім-оқушы», «оқушы-оқушы» арасынды ықпалдастық орнады, сенімді қарым-қатынас іске асты.  Екіншіден, «Проблема, тұжырым немесе тезис деген не?» деген сұрақтарды ұсына отырып  оқушыларға  нақты бір түсінікке қол жеткізу үшін мәселені анықтауға мүмкіндік беремін. Эссе жазуды  үйретуде ойды жүйелеуде тезистік жоспар жасап алу тиімді. Себебі   тезис көтерілген  мәселе бойынша абзацтағы негізгі идеяны көрсету құралы және эссе құрылымының  өзара логикалық байланысын жүйелейді.   Кіріспеде көтерілетін ол тезистерден тұрады, яғни қысқа фразалар мәтіннің әрбір бөлігінің негізгі идеясын қалыптастырады. Үшіншіден « Аяқталмаған сөйлем», «Төрт сөйлем», «Панельдік дискуссия», «Рөлдік ойын» т.б әдістерді қолдана отырып, тезисте ұсынылған аргументтерге дәлелдер ұсынуды ұйымдастырамын.  Оқушылар эссе жазудың арнайы сөз оралымдарын пайдалана отырып дәлелдерін іріктеп, ұсынады. Тапсырмалар жеңілден күрделіге ауысып, ой жүйелілігі сақталады.  Мерсер сипаттағандай, білімді бірлесіп алуда  диалог арқылы іске асатын  әңгімелесу  арқылы «Бірлесіп ойлау» идеясын іске асыру арқылы әңгіме- дебат  арқылы әркімнің өз пікірін ұстануы, бәсекелестік  болуына және зерттеушілік -әңгіме көтерілген мәселені шешуге тың идеялар ұсынып, оң идеяны бағалау арқылы өзіндік пікір  қалыптасып, тұжырым жасауға дағдыланды. Әңгіме түрлеріне қатыса отырып,  оқушылардың сыни ойлау бақылау, тәжірибе, толғану және пайымдау нәтижесінде алынған ақпаратты ұғыну, бағалау, талдау және жинақтау  тәжірибелері қалыптасты. Эссе жазуда  орфографиялық  заңдылықтарды ескеруді басты назарда ұстаймын. Тілдің  грамматикалық нормасын сақтай отырып, эссенің жазылу стиліндегі ерекшеліктерді қолдана отырып жазылым іске асады. 
Қорытындылай келе эссе жазуда өз тәжірибемде қолданған әдістердің тиімділігін ұсынамын.   Нәтижесінде оқушылар  тіл нормаларын сақтап, өзіндік көзқарасын жеткізуде сөз  оралымдарын  дұрыс қолданып коммуникативтік қарым- қатынасқа түсуге үйренді.  Олар мәселеге қатысты әркімнің пікірін тыңдау арқылы логикалық негіздемелер жасауға,  зерттеулер мен аргументтер іздеу арқылы креативті  ойлауға ұмтылды.  Сын тұрғысынан ойлау, диалогтық оқу  технологиясы, рефлексиялық оқу білім алушылардың  төрт дағдысын дамытуға жол ашты. Әрине сыни ойлау тек оқушының  емес, тапсырманы ұсынған мұғалімнің де ой ұшқырлығын талап етеді. Сыни ойлау арқылы мәселені дұрыс түсіну қажет. Диалогқа түсу арқылы пайымдау іске асады. Шығармашылық арқылы жаңа идеялар іске асады. Қоғам талабына сай құзыретті  тұлғаның  метатанымдық қабілетін дамытуда эссе жазу үшін жасалған қажетті  қадамдар  құнды өнімдерге қол жетуізуге мүмкіндік береді. 

                                         








